
MA’ KRISTU NBIDLET IL-LIGI

Naf b’aktar minn persuna wahda li studjaw it-teologija f’fakulta teologika, imma bagghu ma
jemmnux. Ghax id-duttrina ma tqabbadx il-qalb tal-bniedem! Hija 1-laggha personali ma’
Gesu li ghandha gawwa li ssahharna!

Dan l-ahhar tkellimt ma’ xi kappillani miz-zewg djocesijiet taghna u galuli li ftit huma dawk
it-tfal li jersqu ghall-Ewkaristija wara li jaghmlu 1-festa tal-Precett. Wiehed mill-kappillani
osserva li propju lI-ghada tal-Precett, tnejn biss marru 1-Quddies. Issa dawn it-tfal ikunu marru
ghad-duttrina u I-Museum. Ikollhom gharfien dwar Alla, imma galbhom ma tkunx imhegga
ghalih!

Kieku l-parti I-kbira tal-koppji gharajjes jattendu ghal-lagghat bi thejjija ghaz-zwieg
sagrament; imma lkoll nafu b’kazijiet 1i minkejja li jkunu ¢¢elebraw is-sagrament taz-zwieg,
hekk kif isibu ruhhom f’bahar imqalleb, jinfirdu.

Jigri anki lilna 1-presbiteri, 1i bit-tqeghid tal-idejn konna kkonsagrati ghal Alla. Wara snin
naghmluha mal-kotba tat-teologija, hemm ir-riskju li nsiru semplic¢i funzjonarji religjuzi, 1-
aktar “dutturi tal-ligi”, imma li ma jikkomunikawx lil Gesu.

Dawn huma ftit mill-esperjenzi tal-poplu ta’ Alla f’pajjizna li bir-ragun iwassluna biex
nistagsu x’inhu jigri.

Fir-rakkont tal-miraklu ta’ Kana hemm l-esperjenza ta’ komunita li marret biex taghmel festa
imma sabet li kienet bla hajja — ghax 1-inbid ifisser hajja! Hija komunita li trid tifrah, imma
ma tistax. Hija komunita li mhux biss tilfet it-toghma tal-inbid, imma tilfet it-toghma ta’ Alla.
Ir-raguni ta’ dan kienet il-fatt li r-relazzjoni ta’ din il-komunita ma’ Alla giet ridotta ghall-
osservanza tad-duttrina u sensiela ta’ precetti. I1-qalba tar-relazzjoni taghhom ma’ Alla ma
baqghetx 1-imhabba, imma ntilfu fl-osservanza tal-ligi sal-anqas tikka. Mohhhom aktar kien
fil-lista ta’ obbligi li kellhom gejjin mil-ligijiet, milli f’Dak li tahom il-ligi.

Skont it-taghlim tal-Missirijiet tal-Knisja, is-sitt garar tal-hagar li jsemmi 1-Vangelu
jirrapprezentaw it-Torah — dik il-ligi li Mosé r¢ieva minghand Alla fuq it-twavel. Il-fatt li
dawn il-garar kienu vojta jfisser li 1-Lhud kienu battlu 1-ligijiet u l-precetti mit-tifsira propja
taghhom. Ghalhekk il-ligi ta’ Alla, li kienet hemm u tibga’ hemm, flok ma kienet mezz biex
twassalhom ghall-helsien, saret madmad tqil li jassarhom.

Ir-realta tal-lum mhix differenti hafna minn dik ta’ Kana. Huwa minnu li hawn min jigi jaga’
u jqum minn dak li jrid Alla; imma ghall-grazzja ta’ Alla huma hafna fostna li jinteressahom
id-diskors dwar il-fidi. Imma x’inhi essenzjalment il-fidi Nisranija? Hija biss sensiela ta’
dmirijiet u ta’ normi li kapaci nbattluhom mill-ispirtu veru taghhom? Dawk il-ftit ezempji li
semmejt aktar ’il fuq huma indikattivi. Ilkoll gew f’kuntatt mad-duttrina, imma baqghu xotti
fl-imhabba taghhom lejn Alla, ghax kif ghedna, id-duttrina ma tixghelx il-fjamma tal-
imhabba. Hija biss ir-relazzjoni personali taghna ma’ Gesu li ghandha qawwa timliena bil-
hegga lejn Alla. Kif jghid il-Papa Benedittu XVI, “fil-bidu tal-hajja Nisranija m’hemmx xi



decizjoni etika jew xi idea gholja, izda hemm il-laggha ma’ grajja, ma’ Persuna, li taghti lill-
hajja orizzont gdid u direzzjoni deciziva” — din il-“persuna” hija Gest.

Ghalhekk fit-tieg ta’ Kana, Gesu jurina li 1-qofol ta’ kollox hija l-prezenza tieghu fil-
komunita ekklezjali taghna. Il-Mulej Gesti ma giex biex iwaqqa’ l-ligi: il-Kmandamenti ta’
Alla hemm ghadhom, u ghadhom gwida valida ghalina. Imma Gesu qal li gie biex
jipperfezzjoni I-ligi. Huwa tela’ fuq il-katedra ta’ Mosé. Huwa Mosé tal-ligi 1-gdida. Anzi,
Gesu nnifsu huwa 1-ligi 1-gdida. Huwa jiehu post il-ligi 1-qadima. Bil-migja tieghu, il-ligi
“nbidlet” tant li jghidilna: “Smajtu xi ntqal... imma jien nghidilkom...”. “Bin il-bniedem
huwa sid tas-Sibt ukoll” (Mk 2:27). Ghalhekk xejn ma jiswa li ahna nithabtu biex noqoghdu
ghal-ligi ta’ Alla jew ninsistu li haddiehor jobdi l-istess ligi, jekk dan ma jkunx frott ta’
relazzjoni personali ma’ Gesl. Ghax il-harsien veru tal-ligi jsehh jekk ahna nitwahhdu
mieghu, hu li fih hemm Il-inkarnazzjoni tar-rieda tal-Missier. Xejn ma jiswa li nkun naf ir-
regoli jekk ma nkunx naf lil Gest.

Gesu kellu hafna kontra dawk li kienu jéappsu 1-ligi ma’ wic¢ il-bniedem. Gesti ma kienx
kontra l-kmandamenti, imma kontra I-legalizmu li huwa fost il-forom l-aktar mistkerrha tal-
ipokrezija ghax jippretendi li min josserva l-ittra tal-ligi huwa tajjeb. Sfortunatament anki
llum ghandna persuni religjuzi li huma legalisti u ma jindunawx li dak I-istrument (il-ligi) li
Alla tana biex inkunu tassew bnedmin hielsa, xi drabi juzawh bhala gebel biex jidorbu lill-
bniedem.

Gesu kellu kontra dawk li kienu jahsbu li f’Alla I-gustizzja u 1-ligi huma l-istess. Anki llum
hawn min jishaq li 1-gustizzja ta’ Alla tfisser 1-applikazzjoni rigida tal-ligijiet. Dan mhux
minnu. Min jirraguna hekk ged jirraguna bi skemi ta’ kif ahna nifhmu x’inhi I-gustizzja —
gustizzja legali u retributtiva. Ghal Alla 1-gustizzja tmur ’l hinn mil-logika tar-retribuzzjoni
jew tal-mertu. Ghal Alla 1-gustizzja ghandha isem iehor: hija mizerikordja. Il-hniena ta’ Alla
tizboq il-gustizzja kif nifhmuha ahna 1-bnedmin. Alla huwa gust, imma s-sentiment tal-hniena
jirbah fuq is-sens ta’ gustizzja. Huwa minnu li I-ligi gejja minn Alla, imma Alla huwa ’l fuq
mill-formulazzjoni tal-ligi. Kif jikteb San Gakbu fl-Ittra tieghu, “il-hniena tirbah fuq il-haqq”.

L-imhabba lejn il-ligi mhix imhabba vera ghaliex tqieghed il-ligi qabel il-bniedem; mentri 1-
imhabba vera tgieghed lill-bniedem gabel il-ligi. Billi ghal Alla I-bniedem jigi gabel il-ligi,
Alla huwa konxju li xi drabi minhabba d-dghufija tieghu l-bniedem jiehu z-Zmien biex jifhem
u jaghmel tieghu I-ligi; jaf ukoll li xi drabi hemm min irid jogghod ghal-ligi tieghu, imma
ghad ma ghandux forza bizzejjed biex jaghmel dan. Fi kliem iehor, il-bniedem jghaddi minn
process ta’ maturita spiritwali li jiehu z-zmien biex gradwalment igib il-hajja tieghu fi gbil
shih mar-rieda ta’ Alla. Ghalhekk xi hadd li sin¢cerament ikun f’dan il-process, minhabba n-
nugqas ta’ koerenza tieghu, ma ghandux jingata’ mill-komunita ekklezjali! Kif jikteb il-Papa
Frangisku fl-EzZortazzjoni appostolika Il-ferh tal-Vangelu, “pass ckejken, qalb il-
limitazzjonijiet kbar umani, jista’ jkun moghgub izjed quddiem Alla minn hajja — li minn
barra tidher tajba — ta’ min jghaddi hajtu bla gatt ma jhabbat wic¢u ma’ diffikultajiet
importanti” (44).

F’Kana kien hemm seba’ garar u mhux sitta! Ghax sitta kienu tal-hagar, imma wahda kienet
Marija 1i garret fiha lil Gesn, li bil-hniena tieghu jaghti I-hajja. Kif kienet prezenti fil-
komunita ta’ Kana u pprezentat lil Gesu bhala 1-ligi 1-gdida, qieghda wkoll fil-Knisja biex
turina lil Gesu, il-wiéc tal-mizerikordja ta’ Alla. Nitolbu lill-Madonna Ta’ Pinu biex ma
nehdux skandlu bil-mizerikordja divina. Naghmlu I-qalb biex filwaqt li nkomplu nibnu



hajjitna skont ir-rieda ta’ Alla, nafdaw fil-Mulej Gesu li ghandu l-qawwa li kif ghamel mal-
garar ta’ Kana, jimla I-vojt ta’ hajjitna.



